
Na osnovu člana IV.4.a Ustava Bosne i Hercegovine, Parlamentarna skupština Bosne i 
Hercegovine, na sjednici Predstavničkog doma, održanoj 22.aprila 2003. godine, i na sjednici 
Doma naroda, održanoj 23.aprila 2003.godine, usvojila je 
 
 

ZAKON 
O IZMJENAMA I DOPUNAMA ZAKONA O DRŽAVLJANSTVU BOSNE I 

HERCEGOVINE 
 

Član 1. 
 

U Zakonu o državljanstvu Bosne i Hercegovine ( Službeni glasnik BiH, br.4/97, 13/99 
i 6/03), u članu 23.stav 1. iza tačke 3. dodaju se nove tačke 4., 5. i 6. koje glase 
 
4. kada je državljanin osuđen pravosnažnom presudom suda u BiH, radi preduzimanja radnji 
kojima se narušavaju ustavni poredak i sigurnost BiH, ili kada je osuđen radi članstva u 
organizaciji koja preduzima takve radnje, pod uslovom da takve radnje ozbiljno štete vitalnim 
interesima BiH, 
 
5. kada je državljanin osuđen pravosnažnom presudom suda u BiH za krivično djelo koje 
uključuje krijumčarenje vatrenog oružja, eksploziva, radioaktivnog materijala ili narkotičkih 
sredstava i psihogenih supstanci; ili ilegalni prijevoz i trgovinu materijalima i opremom za 
proizvodnju oružja ili drugih sredstava masovnog uništenja; ili ilegalni ulazak u BiH, ostanak 
ili izlazak iz BiH pojedinaca ili grupa; ili organizira ili učestvuje u trgovini ljudima i i 
krijumčarenjem ljudima, pod uslovom da takve radnje ozbiljno štete vitalnim interesima BiH, 
 
6. kada je državljanin osuđen  pravosnažnom presudom suda u BiH za krivično djelo koje 
proizlazi iz aktivnosti koje se razlikuju od onih iz tačke 4. i 5. ovog člana, a koje ozbiljno 
štete vitalnim interesima BiH. 
 

Član 2 
 
 U članu 30.stav 1. mijenja se i glasi : 
 
1. odluku o sticanju ili prestanku državljanstva BiH donosi Ministarstvo civilnih poslova BiH, 
osim odluka koje se donose u skladu s čl. 6., 7., 8., 9., 10., 11., 12., 13., 21., 22. i 23., stav 1. 
tač. 1., 2. i 3. 
  

Član 3 
 
 U članu 30.stav 2. mijenja se i glasi: 
2. Odluke prema čl.6., 7., 8., 9., 10., 11., 12., 21., 22. i 23. stav 1. tač. 1., 2. i 3. donose 
kompetentne vlasti entiteta. 
 

Član 4. 
 
 Novi član 36a. Dodaje se kao prvi član u Poglavlju VII koje sadrži „ Prelazne i 
završne odredbe“ i glasi: 



 Izuzetno od odredbi člana 23: „ Zakona o državljanstvu BiH „ ( „Službeni glasnik 
BiH“ , br. 4/97, 13/99 i 6/03 ), na osnovu kojih se državljanstvo može oduzeti u konkretnim 
slučajevima, državljanstvo će se oduzeti na period koji ističe 1. januara 2008. godine u 
slučajevima u kojima je državljanstvo Bosne i Hercegovine stečeno pomoču prevare, lažnih 
informacija ili skrivanjem bilo koje relevantne činjenice koje se može odnositi na podnosioca 
zahtjeva ( član 23.tačka 1. ) 
 

Član 5. 
 

Ovaj zakon stupa na snagu osmog dana od objavljivanja u  „ Službenom glasniku 
BiH“, a objavit će se u službenim glasilima entiteta i Brčko Distrikta Bosne i Hercegovine. 

